
 
NUUSBRIEF: 36   (6 - 13 November 2026) 

SPORT 
 

KRIEKET 

Baie sterkte aan ons o/13 dogters wat vandag om 16:00 in die semi-finaal van die T10-reeks te 
Staats speel.  Indien hulle wen, speel hulle in die finaal op Saterdag, 7 November.  Jakkies hou styf 
duimvas vir julle.  
 
TENNIS 

Baie sterkte aan Ané de Wet en Liné Schoonbee wat vanaf Vrydag aan die Vrystaat-tennisproewe 
te Bloemfontein deelneem.   
 
TWEEKAMP 

Baie geluk aan die volgende atlete wat Dinsdag, 3 November, aan Liga 3 in Bloemfontein 
deelgeneem het:  
Zanli van Wyk – o/9 meisies – 3de plek 
Driaan Botha – o/9 seuns – 1ste plek 
Josua Heckroodt – o/9 seuns – 3de plek 
Bernard Mϋller – o/9 seuns – 5de plek 
Nicah Faber – o/11 seuns – 1ste plek 
Frederik Botha – o/11 seuns – 2de plek 
Jumari du Toit – o/13 meisies – 5de plek 
 
BUITEMUURS TYDENS EKSAMEN 

Ouers het op Jakkienuus ‘n rooster ontvang van die buitemuurs tydens die eksamen.   
Motiveer asb. u kind om dit by te woon.  

 

          LEERDERS 
 

KOEKIEVERKOPING 

Baie geluk aan die gr 1-klas wat ‘n bedrag van R3845 ingesamel het met hulle koekieverkoping. 
Dankie aan elke ouer wat lekkernye gestuur het.  
 
PRYSUITDELING 

Ouers het tot Vrydag, 13 November kans om skriftelik navrae te doen of beswaar aan te teken oor 
pryse wat toegeken is.  

 
Ouers van leerders wat bekers en trofeë by die prysuitdeling ontvang het, neem asb. kennis dat  
R85 betaalbaar is, in die skool se rekening, vir die gravering van u kind se naam en die jaar.  Die 
skool sal dit laat doen.  Verwysing:  “U kind se naam en gravering”. 
 
BALKIES INHANDIG 

Leerders wat balkies by die derde kwartaal se prysuitdeling ontvang het, moet dit by die kantoor 
gaan inhandig.   
 
 
 



 
 
 
 

DIE STORIE VAN EMILY HOBHOUSE 

Louw de Lange was deel van die produksie.  Hy het die rol vertolk van ‘n konsentrasiekampkind.  
Die oorspronklike teks is deur Deon Opperman geskryf en verskeie groot akteurs en aktrises was 
deel van die span.  Die produksie is op Kyknet uitgesaai.  Louw, ons is voorwaar trots op jou! 

 
UITKOMTYE TYDENS EKSAMEN 

Vanaf volgende week sal die skool om 08:00 begin vir alle leerders en op die volgende tye verdaag: 

Graad R-3 om 12:00 

Graad 4-7 om 13:00 
 

                                                                  OUERS 
 

BEGROTING 2027 

Die konsepbegroting vir die skool en koshuis is in die voorportaal beskikbaar vir ouers om te 
kom besigtig.  
Ons herinner ook ouers aan die begrotingsvergadering wat op 13 November om 09:00 in die 
sportkamer plaasvind.  Ouers wat die vergadering bywoon, kan na afloop van die vergadering 
hul kind/ers uitteken om huis toe te gaan.  
 
LOOTJIE WENNERS 

Baie geluk aan die gelukkige wenners van die trekking:  
Annatjie Coetzee – 1ste prys – Eland Bul (R8 000) 
Petro Lambrecht – 2de prys – Gemsbok (5 000) 
Blanché Botha – 3de prys – Blesbok (R2 000) 
 
NB!! 

Indien u u kind/ers na afloop van die eksamen nie gaan terugstuur skool toe nie, vra ons dat u 
ons asb. per e-pos in kennis sal stel.   
 
 

 
  
 

………………... 
            T.E. MOSTER 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

GEBEDSLYS: 

Leerders – eksamen 

Danie en Mynhardt Nel (pa in ernstige motorfiets ongeluk) 



 



 
 
 
 
 
 
 
 
 
 
 

 
 
 

 



 



 



 


